ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1177-Ն, N 1180-Ն ԵՎ N 1161-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ներքին գործերի նախարարություն
	19.08.2025

	
	43/6/220164-25

	Առաջարկություններ չկան։
	

	ՀՀ առողջապահության նախարարություն
	04.08.2025

	
	ԱԱ/02.2/25215-2025

	Հայտնում եմ, որ «Հայաստանի Հանրապետության կառավարության 2022 թվականի հուլիսի 28-ի N 1177-Ն, N 1180-Ն և N 1161-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) ներկայացվել է քննարկման համապատասախան մասնագիտական ուղղություններով Առողջապահության նախարարության խորհրդատուներին։ Խորհրդատուների մասնագիտական կարծիքները ստանալուն պես այն լրացուցիչ կտրամադրվի Ձեզ։
Միաժամանակ, առաջարկվում է Նախագծի 1-ին կետի 4-րդ ենթակետով նախատեսված փոփոխություններում «ՁԻԱՀ՝ երկրորդային հիվանդության տերմինալ փուլ (B20-24).» ձևակերպումը փոխարինել «Ձեռքբերովի իմունային անբավարարության համախտանիշ (ՁԻԱՀ) առաջացած մարդու իմունային անբավարարության վիրուսով հարուցված հիվանդությամբ (B20-24).» ձևակերպմամբ։ 	Առաջարկվում է նաև 
	Ընդունվել է։

	Նախագծում սահմանել դրույթ, ըստ որի ֆունկցիոնալության գնահատման ուղեգրման գործընթացի ժամանակ բժշկական օգնություն և սպասարկում իրականացնողներին էլեկտրոնային եղանակով կտրամադրվի տեղեկատվություն ուղեգրի մերժման համար հիմք հանդիսացող հանգամանք(ներ)ի վերաբերյալ։
	Չի ընդունվել։
ՀՀ առողջապահության նախարարի 2022 թվականի հոկտեմբերի 25-ի N72-Ն հրամանով սահմանված է անձին ֆունկցիոնալության գնահատման ուղեգրելու կարգը և ուղեգրի ձևը։ Հետևաբար, նաև տարբեր հիվանդությունների դեպքում ուղեգրման համար պարտադիր տեղեկությունների պահանջները։ Հետևաբար, հարցը պետք է կարգավորվի էլեկտրոնային առողջապահության համակարգում, մասնավորապես՝ հրամանով պահանջվող տեղեկության բացակայության դեպքում ուղեգիրը չձևավորվի։

	ՀՀ ֆինանսների նախարարություն
	25.08.2025

	
	01/34-2/18964-2025

	Առաջարկություններ չկան։
	Ընդունվել է ի գիտություն։

	ՀՀ մարդու իրավունքների պաշտպան
	11.11.2025

	
	01/13.4/5549-2025

	 «Հայաստանի Հանրապետության կառավարության 2022 թվականի հուլիսի 28-ի N 1177-Ն, N 1180-Ն և N 1161-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ նկատառումներ չկան։
	Ընդունվել է ի գիտություն։

	ՀՀ արդարադատության նախարարություն

	09.10.2025

	
	//44998-2025

		«Հայաստանի Հանրապետության կառավարության 2022 թվականի հուլիսի 28-ի N 1177-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	1.Նախագծի 1-ին կետի 1-ին ենթակետում (ներկայիս 1-ին կետի 2-րդ ենթակետ) օգտագործվող «նախադասությունով» բառը անհրաժեշտ է փոխարինել «նախադասություններով» բառով, քանի որ Նախագծով նախատեսում է լրացնել երկու նախադասություն:
	Ընդունվել է։
Նախագծի 1-ին կետի 2-րդ ենթակետում «նախադասությունով» բառը փոխարինվել է «նախադասություններով»  լրացվում է 1  նախադասությունով։  

	2.Նախագծի 1-ին կետի 3-րդ ենթակետով (ներկայիս 1-ին կետի 4-րդ ենթակետ) օգտագործվող նոր խմբագրությամբ շարադրվող 24-րդ կետի 6-րդ ենթակետից հետո Նախագծի համարակալման հերթականությունը անհրաժեշտ է վերանայել:
	 Ընդունվել է։ 
Համարակալումը շտկվել է։ 


	«Հայաստանի Հանրապետության կառավարության 2022 թվականի հուլիսի 28-ի N 1180-Ն որոշուման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը
	

	1.Նախագծի 7-րդ ենթակետում (ներկայիս 8-րդ ենթակետ) «տեղեկատվություն» բառը անհրաժեշտ է փոխարինել «տեղեկություն» բառով, նկատի ունենալով «Տեղեկատվության ազատության մասին» օրենքի 3-րդ հոդվածի պահանջները: 
Միևնույն ժամանակ նույն ենթակետում օգտագործվող «ստացվում են» բառերից առաջ, անհրաժեշտ է լրացնել «որոնք» բառը, նախադասության իմաստային կապը ապահովելու նպատակով: 
Բացի այդ, նույն ենթակետում առաջարկում ենք նախատեսվող դրույթները  շարադրել առանձին պարբերությունների տեսքով:
	Ընդունվել է։
Նախագծի 2-ին կետի 8-րդ ենթակետում «տեղեկատվություն» բառը փոխարինվել է «տեղեկություն» բառով, իսկ «ստացվում են» բառերից առաջ լրացվել է «որոնք» բառը։

	2.Նախագծի 8-րդ ենթակետում (ներկայիս 9-րդ ենթակետ) «պատճենները» բառից առաջ, անհրաժեշտ է լրացնել «1-ին ենթակետի» բառերը:
	Ընդունվել է։

	3.Նախագծի 13-րդ ենթակետով նախատեսվում է ուժը կորցրած ճանաչել, որոշման հավելվածի 32-րդ, 39-րդ, 40-րդ և 41․1-րդ կետերը:
Այս առումով հայտնում ենք, որ Նախագծին կից ներկայացված հիմնավորմամբ անհրաժեշտ է պարզաբանել, նշված կետերը ուժը կորցրած ճանաչելու նպատակահարմարությունը:
	Ընդունվել է։
Նախագծի հիմնավորումը խմբագրվել է։ 

	4. Նախագծի 18-րդ ենթակետի (ներկայիս 20-րդ ենթակետ) համաձայն՝ «Գնահատող հանձնաժողովի անդամների ընտրությունից հետո նույն օրը նրանք, և դիմողը էլեկտրոնային համակարգի կամ էլեկտրոնային փոստի միջոցով կամ Ծառայության կողմից հեռախոսով, տեղեկացվում են ֆունկցիոնալության գնահատման ամսաթվի, վայրի, ժամի մասին։»
 Այս առումով հայտնում ենք, որ գնահատող հանձնաժողովի անդամներին և դիմողին գնահատման ամսաթվի, վայրի և ժամի մասին հեռախոսակապի միջոցով տեղեկացվելու վերաբերյալ կարգավորումը անհրաժեշտ է վերանայել՝ պատշաճ տեղեկացված լինելու փաստը ապացուցելու տեսանկյունից: 
	 Չի ընդունվել։ 
Հեռախոսակապի միջոցով տեղեկացման ձևաչափը կիրառվում է բացառապես օպերատիվ և գործնական պատճառներով՝ ապահովելու գնահատման գործընթացի կազմակերպման արագությունն ու արդյունավետությունը։ Միաժամանակ, ֆունկցիոնալության գնահատման ամսաթվի, վայրի և ժամի վերաբերյալ տեղեկատվությունը տրամադրվում է նաև էլեկտրոնային համակարգի կամ էլեկտրոնային փոստի միջոցով, ինչը հնարավորություն է տալիս փաստականորեն արձանագրել տեղեկացված լինելու հանգամանքը։ Այսպիսով, գործող ձևակերպումը ապահովում է թե՛ պատշաճ տեղեկացված լինելու, թե՛ գործընթացի արդյունավետ իրականացման պահանջները, ուստի փոփոխության կատարելու անհրաժեշտությունը բացակայում է։

	5. Նախագծի 26-րդ ենթակետում (ներկայիս 29-րդ ենթակետ)  «77-րդ կետի» բառից հետո անհրաժեշտ է լրացնել «2-րդ ենթակետի» բառերը, իսկ «նույն կետի» բառերը փոխարինել «4-րդ ենթակետի» բառերով: 
Միաժամանակ անհրաժեշտ հստակեցնել, թե գործող որոշման հավելվածի 77-րդ կետի որ ենթակետի «ե» պարբերությունն է նախատեսվում ուժը կորցրած ճանաչել:
	Ընդունվել է։


	6.Նախագծի 1-ին կետի 27-րդ ենթակետում (ներկայիս 30-րդ ենթակետ)    «պարբերությունը» բառը անհրաժեշտ է փոխարինել «ենթակետի» բառով:
	Ընդունվել է։

	«Հայաստանի Հանրապետության կառավարության 2022 թվականի հուլիսի 28-ի N 1177-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ դիտողություններ և առարկություններ չունենք:

	Ընդունվել է ի գիտություն։

	Վարչապետի աշխատակազմի
սոցիալական հարցերի վարչության
	08.12.2025

	
	02/11.4/39637-2025

	Որոշում 1-ում կատարվող լրացումներ և փոփոխություններ նախատեսող նախագծի (կետ 2) հետ կապված առկա են հետևյալ դիտարկումները.
1. Նախագծով նախատեսվում են մի շարք կարգավորումներ, որոնք բացակայում են «Անձի ֆունկցիոնալության գնահատման մասին» օրենքում, ինչը լրացուցիչ քննարկման և հիմնավորման կարիք ունի: Մասնավորապես, կետ 2-ի 1-ին, 3-րդ, 21-րդ (ծառայություններ ցուցելու մասով) ենթակետերը:
	Ընդունվել է։


	2. 2-րդ ենթակետով նախատեսվում է, որ գնահատող հանձնաժողովում մասնագետներն ընդգրկվում են, եթե նրանք ընդգրկված են մասնագետների ռեեստրում, մինչդեռ նախագծից և գործող որոշումից բացակայում է կարգավորումը, թե ինչպես է համալրվում հանձնաժողովը հակառակ պարագայում:
	Ընդունվել է ի գիտություն։ 
Ռեեստրի ստեղծման գործընթացն սկսվում է անձի ֆունկցիոնալության գնահատող մասնագետների հաշվառման հարթակում վերջիններիս կողմից գրանցումից։ Մասնագետների ռեեստրը ստեղծվում է անձի ֆունկցիոնալության գնահատման մասնագետների հաշվառման հարթակում   հաշվառված, վերապատրաստման դասընթացներին մասնակցած , հավաստագիր ստացած և Միասնական սոցիալական ծառայության հետ պայմանագիր կնքած մասնագետների ցանկից։ Ադմինիստրատորը ֆունկցիոնալության գնահատման e-disability էլեկտրոնային համակարգ է (այսուհետ՝ Համակարգ) մուտքագրում մասնագետի անձը հաստատող փաստաթղթերի տվյալները և հարցում է կատարում պետական ռեգիստրի տվյալների շտեմարան՝ անձին նույնականանցնելու համար։
Նույնականացումը հաջող ավարտելուց հետո համակարգում լրացվում է մասնագետի վերաբերյալ անհրաժեշտ տվյալներ, որը հաստատվելուց հետո հաստատվում է մասնագետի գրանցումը Համակակգում՝ այդ մասին էլեկտրոնային փոստով ծանուցելով վերջինիս և տրամադրելով համապատասխան մուտքանուն և ծածկագիր։ 
Միայն վերոնշյալ բոլոր փուլերի ավարտից հետո անձը ընդգրկվում է մասնագետների ռեեստրում և, համապատասխանաբար, կարող է ընդգրկվել գնահատող հանձնաժողովի կազմում։ Այսպիսով, առաջարկվող փոփոխությունը նպատակ ունի բացառել գնահատող հանձնաժողովի կազմում ընդգրկվելու հնարավորությունը՝ առանց մասնագետների ռեեստրում ընդգրկվելու համար սահմանված ամբողջական ընթացակարգն անցնելու։

	3. 5-րդ և 6-րդ (ներկայիս 4-րդ և 5-րդ ենթակետեր) ենթակետերում նախարարների համապատասխան հրամանները հստակ չնշելը լրացուցիչ պարզաբանման կարիք ունի:
	Ընդունվել է։
Նախագծի 4-րդ և 5-րդ ենթակետերում կատարվել են լրացումներ։  

	4. 7-րդ ենթակետում (ներկայիս 6-րդ ենթակետ)  նախատեսվում է, որ մինչև 16 տարեկան երեխաների համար ֆունկցիոնալության գնահատման դիմումը ներկայացնում է ծնողներից մեկը կամ խնամակալը, որը պետք է մուտքագրի անձը հաստատող փաստաթղթի համարը և հանրային ծառայությունների համարանիշը, մինչդեռ 6-րդ ենթակետով (ներկայիս 5-րդ ենթակետ)  նախատեսվում է, որ եթե դիմումատուն ներկայացուցիչն է, ապա մուտքագրում է անձնագրի համարը, հանրային ծառայությունների համարանիշը կամ հանրային ծառայությունների համարանիշ չունենալու վերաբերյալ տեղեկանքի համարը: Առաջարկում ենք վերանայել ենթակետերը և ձևակերպումները շարադրել միատիպ:
	Ընդունվել է։ 
Նախագծի 6-րդ ենթակետը խմբագրվել է։ 

	5. 8-րդ ենթակետի (ներկայիս 7-րդ ենթակետ) ա. ենթակետում առաջարկում ենք «տեղեկություն» բառը փոխարինել «տեղեկություններ» բառով՝ հաշվի առնելով, որ փոփոխության է ենթարկվում «փաստաթղթեր» բառը:
	Ընդունվել է։ 
Նախագծի 7-րդ ենթակետը խմբագրվել է։

	6. 8-րդ ենթակետի (ներկայիս 7-րդ ենթակետ)  դ. պարբերությունում անհրաժեշտ է հստակեցնել կատարվող փոփոխությունը՝ լրացում է, փոփոխություն, թե հանում:
	Ընդունվել է։ 
Նախագծի 7-րդ ենթակետում կատարվել է փոփոխություն։ 


	7. 9-րդ ենթակետով (ներկայիս 8-րդ ենթակետ)  նախատեսվող փոփոխության արդյունքում խեղաթյուրվում է գործող որոշման հավելվածի 24-րդ կետի 2-րդ և 4-րդ ենթակետերը:
	Ընդունվել է։ 
Նախագծի 8-րդ ենթակետը վերանայվել է։ 

	8. 13-րդ ենթակետի (ներկայիս 12-րդ ենթակետ)  հետ կապված առաջարկում ենք վերանայել ձևակերպումը՝ տարածքային կենտրոնի կողմից աջակցությունը նախատեսելով ոչ թե նշված հղումով, այլ առհասարակ դիմումը էլեկտրոնային համակարգ մուտքագրելուն:
	 Ընդունվել է։ 
Նախագծի 12-րդ ենթակետը խմբագրվել է։ 

	9. Լրացուցիչ հիմնավորման կարիք ունի 15-րդ (ներկայիս 14-րդ ենթակետ)  ենթակետով նախատեսվող որոշման հավելվածի 39-րդ և 40-րդ կետերն ուժը կորցրած ճանաչելը:
	Ընդունվել է։
Նախագծի հիմնավորման մեջ կատարվել է լրացում։ 

	10. 17-րդ ենթակետում (ներկայիս 16-րդ ենթակետ)  անհրաժեշտ է հստակեցնել ծանուցման եղանակը՝ նկատի ունենալով, որ նախագծով նախատեսվում է դիմումների ընդունումը էլեկտրոնային եղանակով:
	Ընդունվել է։ 
Նախագծի 16-րդ ենթակետում կատարվել է փոփոխություն։ 

	11. 19-րդ ենթակետում (ներկայիս 18-րդ ենթակետ) խոսք է գնում ամփոփագիր մշակելու մասին, սակայն 3-րդ նախադասությունում նշվում է ամփոփաթերթ: Առաջարկում ենք վերանայել հասկացությունները:
	Ընդունվել է։ 
Նախագծի 18-րդ ենթակետը խմբագրվել է։

	12. 22-րդ ենթակետով (ներկայիս 21-րդ ենթակետ)  սահմանվում է, որ անձի ֆունկցիոնալության գնահատման արձանագրությունը հանդիսանում է ֆունկցիոնալության գնահատման որոշման անբաժանելի մասը: Սակայն թե՛ գործող որոշման մեջ, թե՛ նախագծում արձանագրությանը որևէ անդրադարձ չկա:
	Ընդունվել է ի գիտություն։
Անձի ֆունկցիոնալության գնահատման արձանագրությանը վերաբերող դրույթները սահմանված են ՀՀ կառավարության 2022 թվականի N 1177-Ն որոշմամբ։
ՀՀ կառավարության N 1180-Ն որոշմամբ կատարվող փոփոխությունը նպատակ ունի հստակեցնել, որ արձանագրությունը հանդիսանում է ֆունկցիոնալության գնահատման վերաբերյալ ընդունվող որոշման անբաժանելի մասը։ Հաշվի առնելով, որ արձանագրության վերաբերյալ կարգավորումները արդեն իսկ սահմանված են ՀՀ կառավարության 2022 թվականի N 1177-Ն որոշմամբ, նախագծում արձանագրությանը առանձին անդրադարձ չկատարելը պայմանավորված է իրավական կարգավորումների կրկնությունից խուսափելու և իրավական ակտերի միջև համակարգվածություն ապահովելու անհրաժեշտությամբ։

	13. 24-րդ ենթակետով (ներկայիս 23-րդ ենթակետ) լրացվող 49.1-ին կետը լրացուցիչ պարզաբանման և հիմնավորման կարիք ունի: Միաժամանակ, «ձեռք բերած հիվանդությունների կամ վնասվածքների» ձևակերպումն անհրաժեշտ է համապատասխանեցնել «Անձի ֆունկցիոնալության գնահատման մասին» օրենքի 9-րդ հոդվածի 2-րդ մասին:
	Ընդունվել է։
Նախագծի 23-րդ ենթակետում և հիմնավորման մեջ կատարվել են լրացումներ։  

	14. Առկա են մի շարք կետեր, որոնք ինկորպորացնելիս առաջացնում են տեխնիկական վրիպակներ: Մասնավորապես, 16-րդ, 25-րդ, 29-րդ, 30-րդ ենթակետերը:
	Ընդունվել է։
Խմբագրվել է։ 

	Որոշում 2-ում կատարվող լրացումների և փոփոխություններ նախատեսող նախագծի (կետ 3) հետ կապված առկա են հետևյալ դիտարկումները.
15. Նախագծով նախատեսվում են մի շարք կարգավորումներ, որոնք բացակայում են «Անձի ֆունկցիոնալության գնահատման մասին» օրենքում, ինչը լրացուցիչ քննարկման և հիմնավորման կարիք ունի: Մասնավորապես, 2-րդ, 3-րդ, 5-րդ, 6-րդ ենթակետերը:
	Ընդունվել է։
Նածագծի 3-րդ կետի նշված ենթակետերը հանվել են։

	16. 7-րդ ենթակետում (ներկայիս 3-րդ ենթակետ)  18-րդ բառից հետո նշված «կետ» բառն անհրաժեշտ է հանել:
	Ընդունելի է։
Նախագծի 3-րդ կետի 3-րդ ենթակետից հանվել է «կետ» բառը։ 

	17. Նախագծի 4-րդ կետի 1-ին ենթակետի վերջին մասում փակագծերում շարադրված միտքն անհրաժեշտ է իմաստային առումով վերանայել:

	Ընդունվել է ի գիտություն։ 
Փակագծերում շարադրված միտքը հստակ ձևակերպում է կարգավորման էությունը և լիարժեք արտացոլում է պահանջվող սահմանման իմաստը։  

	18. Նախագիծն անհրաժեշտ է համաձայնեցնել նաև պաշտպանության նախարարության և ազգային անվտանգության ծառայության հետ:

	Ընդունվել է։
ՀՀ պաշտպանության նախարարություն և Ազգային անվտանգության ծառայություն կարծիքները ներառված են ամփոփոաթերթում։

	ՀՀ պաշտպանության նախարարություն

	23.12.2025

	
	ՊՆ/510/15316-2025

	«Հայաստանի Հանրապետության կառավարության 2022 թվականի հուլիսի 28-ի N 1177-Ն, 1180-Ն և 1161-Ն որոշումներում փոփոխություններ և լրացումներ կատարելու մասին» Կառավարության որոշման նախագծի քննարկման արդյունքներով առաջարկում ենք նախագծի 2-րդ կետի 23-րդ ենթակետում «(բացառությամբ՝ Ղարաբաղից բռնի տեղահանված անձանց» բառերից հետո լրացնել «և Ղարաբաղում վնասվածք ու վիրավորում ստացած ՀՀ քաղաքացիներից» բառերը:
Վերոգրյալի հաշվառմամբ, առաջարկում ենք համապատասխան լրացում կատարել նաև նախագծին կից հիմնավորման մեջ:
	Ընդունվել է։

	ՀՀ ազգային անվտանգության ծառայություն

	24.12.2025

	
	11/1659

	«Հայաստանի Հանրապետության կառավարության 2022 թվականի հուլիսի 28-ի N 1177-Ն, 1180-Ն և 1161-Ն որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

